
Gjykata Themelore Gjilan - Dega né Kamenicé, Departamenti i Pérgjithshém/Divizioni Civil,
pérmes gjyqtares Valboné Dérvodeli, me bashképunétorin profesional Irfan Thaqi, né ¢éshtjen
juridike kontestimore té paditésit F. K. nga ...... , té cilin sipas autorizimit e pérfagéson Arbér
Spahiu, avokat nga Gjilani, kundér té paditurés Komuna e Kamenicés-Drejtoria e Arsimit, té
cilén sipas autorizimit e pérfagéson Alban Hashani, jurist nga Kamenica, me objekt kontesti
kompensimin e shujtés ditore, me vleré té kontestit 718.00 euro, jashté seancés, mé daté
15.02.2024, mori kété:

AKTGIYKIM

I. Aprovohet né térési si e bazuar né ligj kérkesépadia e paditésit F. K. nga ......, dhe Detyrohet
e paditura Komuna e Kamenicés, gé paditésit né emér té kompensimit té shpenzimeve pér
ushgim ditoré, pér periudhén nga data 15.02.2020 deri mé daté 10.06.2022, pér 359 dité pune,
t’ia paguaj shumén e té hollave prej 718.00 euro, me kamaté ligjore prej 8% nga dita e
ushtrimit té padisé, té gjitha kéto né afat prej 7 dité, pas dités sé pranimit té kétij aktgjykimi,
nén pasojat e pérmbarimit ligjor.

Il. Detyrohet e paditura, qé paditésit t’ia paguajé shpenzimet e procedurés kontestimore né
shumé té pérgjithshme prej 124.00 euro, né afat prej 7 ditéve, pas dités sé pranimit té kétij
aktgjykimi, nén pasojat e pérmbarimit ligjor.

Arsyetimi

Paditési, pérmes té autorizuarit té tij, mé daté 16.02.2023, né kété gjykaté, ka paragitur padi
kundér té paditurés Komuna e Kamenicés-Drejtoria e Arsimit, me objekt kontesti kompensimin
e shujtés ditore, me vleré te kontestit prej 718.00 euro. Né padi ka theksuar se paditési éshté né
marrédhénie pune te e paditura né SHFMU ”Sejdi Kryeziu”, né fshatin Rogaqic€, Komuna e
Kamenicés, né pozitén e mésimdhénésit. Baza ligjore pér kompensimin e shujtés ditore né
lartési 2 euro, pér 359 dité pune, ka theksuar se gjendet né nenin 4 dhe 16 parag.1, té Kontratés
Kolektive né Nivel té Ndérmarrjes, té dt.31.01.2020, e lidhur ndérsmjet Komunés sé
Kamenicés dhe Sindikatés sé Bashkuar té Arsimit, Shkencés té Kosovés. Shpenzimet e

procedurés i ka kérkuar edhe até 104 euro pér pérpilimin e padisé, si dhe shumén prej 20 euro
pér taksén gjyqésore.

Gjykata komfor nenit 394, 395 dhe 396 té dispozitave té Ligjit té Procedurés Kontestimore (né
vijim: LPK-sé) té paditurés i ka dérguar aktvendimin pér pérgjigje né padi, sé bashku me
padiné dhe provat e bashkéngjitura padisé pér tu deklaruar me shkrim né padiné e paditésit.

E paditura, me ané té pérgjigjes né padi, ka theksuar se éshté i pakontestueshém fakti se
paditési éshté né marrédhénie pune té e paditura, po ashtu ka theksuar se paditési nuk ka ofruar
asnjé prové materiale se Komuna e Kamenicés, ne draft buxhetin pér vitin 2023, éshté paraparé
ndarje e ndonjé pjese té buxhetit pér realizimin e té drejtave dhe detyrimeve gé rrjedhin nga
Kontrata Kolektive, dhe se duke u bazuar né ndarjet buxhetore pér vitin 2023 pér sektorin e
arsimit né Komunén e Kamenicés, né kategoriné e shpenzimeve ne pjesén e IV shihet se nuk
ka ndarje buxhetore. Né bazé té nenit 16 parag.1, e paditura pér shkak té mungesés sé buxhetit
dhe pa mundésisé financiare nuk ka béré ndonjé ndarje specifike pér kompensimin e shujtés
ditore prej sé paku 2 (dy) euro, pér njé dité pune, me tutje ka shtuar se e kundérshton
kérkesépadiné e paditésit edhe nga fakti se palét nénshkruese té késaj kontrate kané shprehur
né ményré deklarative mundésiné e vullnetit t& pérmbushjes sé nenit 16, nga té larté cekurat i
ka propozuar gjykatés gé kérkesépadiné e paditésit ta refuzoj si té pa bazuar. Shpenzimet e
procedurés nuk i ka kérkuar.

Gjykata, pas pranimit té pérgjigjes né padi, ka gjetur se jané plotésuar kushtet ligjore té
pércaktuara né nenin 398 té Ligjit pér Procedurén Kontestimore (LPK-s€) pér marrjen e
aktgjykimit jashté seancés, sepse né mes té paléve nuk éshté kontestuese gjendja faktike dhe
nuk ekzistojné pengesa té tjera pér dhénien e vendimit meritor, pasi qé nga pérgjigja né padi
rezulton gartasi se padia e paditésit &shté térésisht e bazuar.

Gjykata, para se té vendos né ményré meritore né kété céshtje kontestimore i ka vlerésuar
kushtet ligjore nga neni 398 i LPK-s€, me t€ cilin pércaktohet se “ kur gjykata, pasi t’i arrijé
pérgjigja né padi, konstaton se ndérmjet paléve nuk éshté kontestuese gjendja faktike dhe se
nuk ekzistojné pengesa té tjera pér dhénien e vendimit meritor, atéheré ajo, pa caktuar fare
seancé gjyqgésore, mund ta japé aktgjykimin me té cilin e pranon si té themelté kérkesépading”,
dhe ka konstatuar se ekzistojné kushtet ligjore pér marrjen e kétij Aktgjykimi, pasi gé faktet
vendimtare nuk jané kontestuar nga ana e té paditurés, respektivisht nuk éshté kontestuar
gjendja faktike, se paditési éshté né marrédhénie pune tek e paditura né SHFMU ”Sejdi
Kryeziu”, né fshatin Rogaqicé, Komuna e Kamenicés, né pozitén e mésimdhénésit.

Andaj, gjykata sa i pérket té drejtés subjektive té paditésit dhe lartésisé sé tij, ka zbatuar
dispozitat e Kontratés Kolektive né nivel t&¢ Ndérmarrjes, té datés 31.01.2020, konkretisht
nenin 16 paragrafi 1 té késaj Kontrate, ku citohet se 1.“Sipas mundésisé financiare té
Punédhénésit, té punésuarit do té kompensohen ne emér té shujtés ditore né shumé prej sé paku
2 (dy) euro pér njé dité pune; 2. Kompensimi ne emér té shujtés ditore do té béhet nga
Punédhénési né bazé mujore, né periudhé korelative me kompensimin e pagés mujore” ndérsa
ne nenin 4 parag.3 citohet “Te gjitha té drejtat dhe detyrimet gé jané té pércaktuara me Ligjin e

Punés, Kontratén e Pérgjithshme Kolektive dhe Kontratén Kolektive t& Arsimit né Kosové, e qé
shprehimisht nuk jané té specifikuara me dispozita té veganta t¢ KKN-sé, jané té zbatueshme
plotésisht dhe si té tilla vértetohen si obligim i paléve kontraktuese ne kété KKN . Andaj,
gjykata e obligoj té paditurén qé paditésit t’ia kompensoj pér 359 dit€ pune, shumén prej
718.00 euro, né emér té ushqgimit pér ditét e pranisé né puné, nga data 15.02.2020 e deri mé
daté 10.06.2022.

Gjykata, ka gjetur se mes paléve nuk jané kontestuese faktet se paditési éshté i punésuar prané
té paditurés, as fakti se i njéjti, ka gjithsej 359 dité pune, (fakt ky i vértetuar nga vértetimi
nr.49, i dt.09.02.2023, i léshuar nga SHFMU “Sejdi Kryeziu”, né fshatin Rogaqicé, Komuna e
Kamenicés, né emér té paditésit), por kontestues éshté fakti se a ka bazé ligjore pér kompensim
e shujtés ditore.

Né bazé té nenit 329.1 té LPK-sé, provat né shkresat e 1éndés, gjykata i gjeti vendimtare pér
vendosje né kété ¢éshtje meritore, pasi té njéjtat jané Iéshuar nga organi shtetéror — kétu vet e
paditura, brenda kufijve t€ kompetencés sé vet, duke provuar saktésiné e thénieve né kéto
dokumente.

Me Ligjin e Punés nr.03-L/212 parashihet se sa i pérket céshtjeve té punédhénésit me
punémarrésin ata té drejtat dhe detyrimet e tyre mund t’i rregullojné edhe me Kontraté
Kolektive dhe Kontrata Kolektive nuk mund té pérmbajé té drejta mé pak té favorshme pér té
punésuarin dhe punédhénésin se sa té drejtat e pércaktuara me Ligj té punés, pra té drejtat e
punémarrésit me Kontratén Kolektive mund té avancohen mé larté se té drejtat e parapara me
Ligjin e Punés.

Pretendimet e pérfagésuesit té palés sé paditur né pérgjigje né padi, se paditési nuk ka ofruar
asnjé prové materiale se Komuna e Kamenicés, né draft buxhetin pér vitin 2023, té keté
paraparé ndarjen e ndonjé pjese té buxhetit pér realizimin e té drejtave dhe detyrimeve gé
rrjedhin nga Kontrata Kolektive né kuadér té Ndérmarrjes, dhe se duke u bazuar né ndarjet
buxhetore pér vitin 2023 pér sektorin e arsimit né Komunén e Kamenicés, né kategoriné e
shpenzimeve ne pjesén e 1V shihet se nuk ka ndarje buxhetore, pér gjykatén kéto pretendime
ishin té pa bazuara, pér faktin se me nenin 1, t¢ Kontratés Kolektive né kuadér té Ndérmarrjes,
citohet se “KKN lidhet nga palét né kété kontraté pér avancimin e rregullimit té
marrédhénieve juridike nga marrédhénia e punés dhe respektimit té té drejtave dhe detyrimeve
té paléve nénshkruese”, prandaj, Komuna e Kamenicés, éshté e obliguar ta zbatojné KKN dhe
me kohé té planifikojné mjete buxhetore pér kéto raste, po ashtu duke u bazuar né nenin 2, té
késaj kontrate, ku citohet se “Kjo kontraté zbatohet ne marrédhénie té punés vetém pér té
punésuarit ne sektorin e arsimit té cilét jané anétaré té SBASHK-ut, brenda territorit té
Komunés sé Kamenicés, si njési unike e punés”, paditési, né rastin konkret, hyné né kuadér té
pérfituesve té té drejtave gé rrjedhin nga kjo Kontraté, megé i njéjti &shté i punésuar té e
paditura. Andaj, pérgjegjésia pér kompensimin shujtés ditore éshté te e paditura, respektivisht
té DKA-sé, né Kameniceé.

Gjykata pér kamatén ligjore prej 8 % ka vendosur duke u bazuar né dispozitén e nenit 382 té
Ligjit pér Marrédhéniet e Detyrimeve (LMD-sé).

Gjykata duke pas parasysh suksesin né proceduré té paditésit dhe duke u bazuar né nenin 449,
452 dhe 463, parag. 1 té LPK-sé, ashtu qé e ka detyruar té paditurén qé paditésit t’ia paguaj
shpenzimet e procedurés, edhe até: pér pérpilimin e padisé, shumén prej 104.00 euro dhe pér
taksé gjyqgésore, shumén prej 20.00 euro, e né shumén e pérgjithshme prej 124.00 euro.

Gjykata, nga té lartécekurat e bazuar né nenin 143, paragrafi 1 lidhur me nenin 398 té LPK-sé,
vendosi si né dispozitiv té kétij aktgjykimi.

GJYKATA THEMELORE GJILAN - DEGA E GJYKATES KAMENICE
DEPARTAMENTI | PERGJITHSHEM - DIVIZIONI CIVIL

2023:051321, 15.02.2024

Gjyqtarja,
Valboné Dérvodeli, d.v

Késhilla Juridike: Kundér kétij aktgjykimi éshté e lejuar ankesa Gjykatés sé Apelit né
Prishting, né afat prej 7 dité, pas dités sé pranimit té té& njéjtit. Ankesa dorézohet né dy
ekzemplar pérmes késaj gjykate.

